
Bullafiqi

Jam te shogja ime Rita. Pimé kafe, cigare dhe uné po i
tregoj kété histori.

Ja se cfaré po i trego;j.

Eshté e mérkuré, mbrémja shumé e qeté po mbaron,
kur Herbi e ul até trashaluq né lokalin tim.

Nuk kam paré kurré njé njeri aq té shéndoshé, por qé
€shté 1 veshur shumé miré e me pamje tepér té€ pastér. Cdo
gjé tek ai duket e madhe, vecanérisht mé béjné pérshtypje
gishtérinjté. Kur afrohem te tryeza ngjitur me té, pér té
folur me ciftin e vjetér, pérnjéherésh mé bien né sy gishtat.
Duken tri heré mé t€ médhenj sesa ata té€ njerézve normalé
- té gjaté, té trashé, té qullté.

Merrem me tryezat e tjera. Kam njé grup me katér
sipérmarrés, tepér kérkues, njé tjetér tryezé me katér veté,
tre burra dhe njé grua, dhe kété ciftin e moshuar. Leandri
1 mbush bullafiqit gotén me ujé dhe uné pres njéfaré kohe
derisa t’i avitem.

Mirémbréma, zotéri, i them. Mund ta marr porosiné?

Po sa i shéndoshé gé éshté, Rita!

Mirémbréma, mé pérgjigjet ai. Pérshéndetje. Po, thoté.
Mendoj se jemi gati, thoté.

Ka njé ményré té tijén t€ foluri, té cuditshme, me té
vérteté. Dhe heré pas here 1éshon njé psherétimé té lehté.

Mendoj té fillojmé me njé sallaté Cezar, thoté. Dhe pastaj
njé pjaté supé shoqéruar me buké dhe gjalpé, ju lutem.

Brinjé gengji, pastaj, thoté. Dhe patate té pjekura me salcé
pikante. Pér émbélsirén, flasim mé voné. Ju faleminderit,
thoté, duke mé zgjatur menyné.

Me ata faré gishtérinjsh, Rita!

Kur dal nga kuzhina, Margoja - a té kam folur pér
Margoné? Ajo qé i gepet Rudit? Margoja mé tha: Kush
éshté ky miku yt trashaluq? Se genka shumé bullafiq.

*x kx X

Se ¢do gjé ka lidhje. Uné mendoj se ¢do gjé ka lidhje.

E pérgatis sallatén Cezar te tryeza e tij, ai ndjek me sy ¢do
lévizje timen, duke lyer ndérkohé copa buke me gjalpé, qé
i vendos ménjané, e duke shfryré gjithé kohés me zhurmé.
Dhe uné veté i kam nervat tel, sa 1 pérmbys gotén e ujit.

Oh! Mg falni, i them. Ja se ¢’'ndodh kur ngutesh. Mé
vjen keq, i them. Mos ju laga? Po dérgoj kamerierin qé t’ju
pastrojé.

Nuk ka problem, thoté ai. S’ka problem, dhe shfryn.
Mos u shqetésoni, nuk ia vlen, thoté. Buzéqesh dhe tund
dorén lehté, ndérkohé gé uné shkoj té gjej Leandrin dhe,
kur vij t’1 shérbej sallatén, vérej se e ka kollofitur té gjithé
bukén me gjalpé.

Pak mé voné, kur i shpie buké, ai e ka fshiré sallatén. E
ke idené sa e madhe éshté njé sallaté Cezar?

Jeni shumé e sjellshme, mé thoté. Kjo buka éshté e
mrekullueshme, thoté.

Ju faleminderit, i them.

Eshté shumé e miré, vértet, thoté ai. Rralléheré kemi
ngréné njé buke si kjo, thoté.

Nga jeni ju? - e pyes. Se nuk besoj t’ju kem takuar mé
paré, i them.

Nuk ishte nga ata qé harrohen, hedh fjalén Rita,
thumbuese.

Nga Denveri, pérgjigjet ai.

Nuk e zgjas mé te kjo pjesa, megjithése jam shumé
kureshtare.

Supén do ta keni gati pér njé minuté, zotéri, i them,
dhe prej andej shkoj t’i jap dorén e fundit tryezés sé katér
sipérmarrésve tepér kérkues.

Kur i shérbej supén, shoh se buka éshté zhdukur pérséri.
Po pértyp né gojé kafshatén e fundit.

Besoméni, mé thoté, ne nuk hamé pérdité késhtu, thoté.
Dhe shfryn. Na falni, thoté.

Ju lutem, i them, as mos e zini né gojé. M€ pélgen kur
shoh diké gé e shijon até qé ha, i them.

Nuk e di, thoté ai. Ndoshta késhtu e quani ju. Dhe
shfryn. Rregullon pecetén, merr lugén.

O Zot, sa i trashé qé éshté! - ia bén Leandri.

E po, nuk éshté faji i tij, prandaj gepe, i them.

I vé pérpara njé tjetér shporté me buké dhe njé pjaté me
gjalpé. Ju pélgeu supa? - e pyes.

Ishte shumé e miré, faleminderit, mé thoté. E shkélqgyer,
shton. Fshin buzét, fshin lehtazi mjekrén. Mos éshté pak
vapé kétu, apo mé duket mua? - thoté.

Jo, vapé éshté, keni té drejté, i them.

Ndoshta duhet ta heqim xhaketén, thoté.

Po, higeni, i them. Se njeriu duhet té jeté rehat, i them.

Po, e vérteté, mé thoté ai. Keni shumé té drejté, mé
thoté.

Por, pak mé voné shikoj se nuk e ka hequr xhaketén.

Dy tryezat me nga katér veté jané larguar tashmé, edhe
cifti i moshuar. Salla boshatiset pak nga pak. Kur i shérbej
brinjét e qengjit dhe patatet e furrés, té shogéruara me
buké dhe gjalpé, ka mbetur klienti i vetém.

I hedh njé masé t€ madhe salce pikante pérsipér patateve
té furrés. E spérkas salcén pikante me copéra proshute dhe
hudhre té njomé té grira hollg. I coj pérséri buké dhe gjalpé.

Jeni i kénaqur? - e pyes.

Mrekulli, mé thoté, dhe shfryn. Shkélqyeshém, falemi-
nderit, thoté, dhe shfryn pérséri.

Ju béfté miré, i them. Ngre kapakun e tasit té sheqerit
dhe véshtroj né té. Ai tund kokén dhe mé ngul syté derisa
uné largohem.

Tani e di se po kérkoja digka. Po ¢faré? Nuk di ta them.

Si po shkon ai trashamani? Po ta merr shpirtin, tha
Herrieta. E njeh Herrietén?

Si émbélsiré, i them uné trashalugit, kemi Embélsirén e
Shefit, g€ éshté njé puding me krem anglez, apo cheesecake,
apo akullore me vanilje, apo ananas me sherbet

Mos po ju vonojmé? - thoté ai, duke shfryré i shqetésuar.

Aspak, i1 them ungé. Sigurisht g€ jo. Rrini sa té doni. Po
shkoj té béj kafené, ndérkohé qé vendosni.

Duam té jemi té singerté me ju, mé thoté, duke lévizur
né karrige. Do té na pélgente shumé Embélsira e Shefit,
por do té marrim edhe njé kupé akullore me vanilje. Me
pak shurup cokollate, do t’ju lutesha. Ju thamé dhe géparé
se ishim té uritur, mé thoté.

Shkoj drejt e né kuzhiné qé té merrem veté me
émbélsirén dhe Rudi mé thoté: Harrieta thoté se ka ardhur
njé trashaluq nga cirku, mé i trashi né€ boté. Me t€ vérteté?

Rudi e ka hequr tashmé pérparésen dhe kapelén, e
kupton se ¢’dua té them.

Rudi, ai éshté 1 shéndoshé, por jo vetém kaq.

Rudi gesh.

MEé duket sikur ai do té thoté se mé pélqejné trashalugét.

Bén miré té mos ia ndash syté, Rudi, i thoté Xhoana, e
cila, né até minuté, sapo hyn né kuzhing.

Po béhem xheloz, i thoté Rudi Xhoanés.

Uné i vé pérpara bullafiqit porcionin mé té madh té
Embélsirés sé Shefit dhe njé kupé té madhe me akullore
me vanilje me shurupin e ¢okollatés anash.

Faleminderit, thoté ai.

Jeni 1 mirépritur, i them, dhe sepse malléngjehem.

Besojeni apo jo, thoté ai, ne nuk kemi ngréné gjithnjé
si kétu.

Uné ha e ha, ha dhe nuk shtoj dot, i them. Dua shumé
té shéndoshem, i them.

Eh, mé thoté ai. Po té kishim mundési té zgjidhnim.
Por nuk éshté e mundur. Nuk ka zgjidhje.

Dhe merr lugén e fillon t€ hajé.

Po pastaj? - thoté Rita, qé ndez njé nga cigaret e mia e
duke afruar karrigen te tryeza. Po béhet shumé interesante,
thoté Rita.

Kaq éshté e gjitha. Asgjé tjetér. Ai e mbaron émbélsirén,
pastaj largohet dhe uné e Rudi kthehemi né shtépi.

Cfaré bullari, thoté Rudi duke u shtriqur si e ka zakon
kur éshté i lodhur. Pastaj qesh dhe ulet e sheh televizor.
Uné vé té ziej€ uji pér cajin dhe béj njé dush. Vé dorén né
bark dhe vras mendjen se ¢faré do t€ ndodhte sikur té kisha
fémijé dhe njéri prej tyre té béhej i tillé, aq i shéndoshé.
Hedh ujin né cajnik, nxjerr filxhanét, tasin e shegerit,
kutickat e kremit dhe e shpie tabakané te Rudi. Megenése
e kishte vraré pak mendjen, Rudi mé thoté: kam njohur njé
bullafiq dikur, kur isha i vogél, bile dy té shéndoshé, shumé
té shéndoshé. Ishin krejt té rrumbullt, pér Zotin. Nuk mé
kujtohen emrat e tyre. Njérin e thérrisnin vetém Bufi. E
thérrisnim Bufi, cunin gé kisha komshi, ngjitur me derén
toné. Po, e kisha komshi. Tjetri erdhi mé voné. Ai quhe;j
Balloni. T¢ gjithé Ballon e thérrisnin, pérvec mésuesve.
Balloni dhe Bufi. Po nuk i kam ruajtur fotografité e tyre,
thoté Rudi.

Mua nuk mé vjen gjé ndér mend pér t’i théné, pimé
cajin dhe pas pak ngrihem té shkoj e té fle. Ngrihet edhe
Rudi, shuan televizorin, mbyll derén e jashtme dhe fillon
té zhvishet.

Futem né shtrat, shtyhem né rrézé té tij dhe shtrihem
pérmbys. Por, menjéheré, sapo shuan dritén dhe hyn
dhe ai né krevat, Rudi fillon. Uné kthehem né kurriz pa
kundérshtuar, megjithése nuk kam déshiré. E kétu ndodh
ajo g€ ndodh. Sapo ai vjen sipér meje, papritmas mé duket
sikur jam e shéndoshé. Mé duket se jam tmerrésisht e
shéndoshé. Aq e shéndoshé, sa Rudi ngjan si njé shkop i
hollé, thuajse i padukshém.

Histori e cuditshme kjo jotja, thoté Rita, por e kuptoj se
ajo flet sa pér té théné.

Jam e mérzitur, por nuk ia shfaq. I tregova dhe shumé.

Ajo rri ulur e po pret, duke térhequr flokét me majat e
gishtérinjve.

Po cfaré po pret? Kété do té doja vértet ta dija.

Jemi né gusht.

Jeta ime po ndryshon. E ndiej qé po ndryshon.

Fqinjét

Billi dhe Arlena Miller ishin njé cift i lumtur. Por, heré
pas here, atyre u dukej se ishin té vetmit mes rrethit té
tyre qé kishin mbetur prapa, Billi i dénuar né punén e
tij t€ llogaritarit dhe Arlena né detyrén e bezdisshme té
sekretares. Bisedonin nganjéheré rreth késaj, kryesisht kur
krahasonin jetén e tyre me até té fqinjéve, Harrieta dhe
Xhimi Stounit. Millersave u dukej se Stounét kishin njé
jeté té shkélgyer dhe té mbushur. Stounét hanin gjithnjé
darka jashté, kur nuk i organizonin né shtépiné e tyre, ose
udhétonin ngado né té gjithé vendin, kur Xhimi shkonte
me shérbim.

Stounét banonin né té njéjtin kat me Millerét, te dera
pérballé. Xhimi punonte me shitjet né njé firmé pér pjesé
kémbimi makinash dhe shpesh e kombinonte punén
e tij me udhétime kénagésie. Késaj radhe Stounét do té
mungonin pér dhjeté dité, né fillim do té shkonin né
Cheyenne, e pastaj né St. Louis té takonin té aférmit. Kur
ata nuk ishin, Millerét kujdeseshin pér apartamentin e
Stounéve, ushgenin Kitin dhe ujisnin lulet.

Billi dhe Xhimi shtrénguan duart te makina. Harrieta
dhe Arlena u pérqafuan e u puthén lehté.

- Kénaquni, - i tha Billi Harrietés.

- Patjetér, - tha Harrieta. - Edhe ju, mos lini gjé mangét.

Arlena pohoi me koké.

15



Xhimi i shkeli syrin.

- Pafshim, Arlené. Kujdesu pér plakun ténd.

- Do té kujdesem, - tha Arlena.

- Béfshi qejf, - tha Billi.

- Ujin e zi do t’i nxjerr, - tha Xhimi, duke i réné né krah.
- Dhe, edhe njé heré, faleminderit, shoku.

Stounét u larguan duke u tundur dorén nga makina dhe
Millerét ua tundén, gjithashtu.

- Sa do té doja té isha né vendin e tyre, - tha Billi.

- Eh, vértet, kemi shumé nevojé pér ca pushime, - tha
Arlena. Ajo i mori krahun, ia hodhi rreth belit té saj e té€ dy
ngjitén shkallét e apartamentit.

Pas darkés Arlena tha:

- Mos harro, natén e paré Kiti do té hajé mélcité.

Ajo po géndronte né prag té derés duke palosur
mbulesén artizanale gé i1 kishte sjellé Harrieta nga Santa
Feja vitin e kaluar.

Billi hyri né apartamentin e Stounéve dhe mori frymé
thellé. Ajri ishte i réndé dhe paksa i mykur. Ora e murit
pérmbi televizor tregonte teté e gjysmé. Iu kujtua dita kur
Harrieta erdhi né shtépi me kété orén, si e kishte pérshkuar
sallonin pér t’ia treguar Arlenés, duke mbajtur kutiné pre;j
lékure né duar dhe duke i folur sahatit pérmes geses prej
letre sikur té ishte njé foshnjé.

Kiti férkoi turirin te pantoflat e tij, pastaj u shtri
né 1jé, por kérceu pérpjeté sapo Billi shkoi né kuzhiné
dhe mori njé nga kanocet e vendosura né lavamanin qé
shndriste. E la macen té hante ushqimin dhe u drejtua
pér né banjé. U véshtrua né pasqyré, mbylli syté e pastaj
u véshtrua pérséri. Hapi raftin e medikamenteve. Pa njé
kuti me ilace né etiketén e sé cilés shkruhej Harriet Stone.
Njé kokérr né dité sipas udhézimit dhe e futi né xhep. U
kthye né kuzhiné, mbushi njé kové me ujé dhe u kthye

né sallon. Pérfundoi ujitjen, e la kovén né dysheme dhe
hapi raftin-bar. Né fund gjeti njé shishe Chivas Regal. Piu
dy gllénjka nga shishja, i fshiu buzét me méngé dhe e vuri
shishen né vend.

Kiti ia kishte marré me gjumé mbi divan. Ai shoi dritat,
mbylli derén ngadalé dhe e kontrolloi qé u mbyll. Pati
ndjesiné se harroi dicka.

- Pse u vonove? - tha Arlena. Ajo kishte mbledhur
kémbét nén vete e po shihte televizor.

- Kot. Luajta me Kitin, - tha ai, u pérkul mbi té e i preku
gjoksin.

- Shkojmé né shtrat, shpirt, - i tha.

Ditén tjetér, Billi béri vetém dhjeté minuta pushim
nga njézet minutat e lejuara pasdite dhe doli nga puna
né pesé pa njé cerek. Sapo parkoi makinén kur Arlena
zbriti nga autobusi. Priti derisa ajo hyri né pallat pastaj
ngjiti shkallét me vrap qé ta arrinte kur ajo té dilte nga
ashensori.

- Billi! Mé tmerrove. Paske dalé herét, - i tha ajo.

Ai mblodhi supet.

- Nuk kisha mé puné pér sot, - tha.

Ajo 1 dha celésin e saj té hapte derén. Ai véshtroi derén
pérballé, pérpara se té hynte brenda pas sé shoges.

- Shkojmé né shtrat, - tha ai.

- Tani? - ajo geshi. - C’té ka gjetur?

- Asgjé. Hige fustanin. Ai u pérpoq t’ia higte me forcé
dhe ajo i tha:

- Mjaft, tani, Bill!

Ai zbértheu rripin.

Mé voné porositén ushqim kinez dhe kur ua sollén, e
héngrén me uri, pa folur, dhe duke dégjuar muziké né disqe.

- Mos té harrojmé té ushqgejmé Kitin, - tha ajo.

- Até po mendoja, - tha ai. - Po shkoj menjéheré.

Késaj radhe mori njé kanoce mishi pér mace, pastaj
mbushi kovén dhe ujiti bimét. Kur u kthye né kuzhing,
macja po kruante pjatén. Ajo e véshtroi ngulazi pérpara se
té kthehej te shtroja e saj. Ai hapi té gjitha raftet dhe vérejti
ushqimet né kanoce, drithérat, ushqimet e paketuara,
gotat e verés dhe té koktejeve, porcelanet, tasat e enét.
Hapi frigoriferin. I mori eré njé dege selinoje, mori dhe dy
copéza djathé cheddar dhe kafshoi njé mollé duke hyré né
dhomén e gjumit. Krevati ishte shumé i madh, mbuluar me
njé kuverté té trashé e t€ bardhé, qé binte deri né dysheme.
Hapi njé sirtar komodine, gjeti njé gjysmé paketé cigaresh
dhe e futi né xhep. Pastaj deshi té hapte gardérobén, kur u
dégjua njé trokitje te dera e hyrjes.

Ndérkohé, ai kaloi te banja dhe shkarkoi ujin né WC.

- Cfaré po bén kétu? - i tha Arlena. - Ke mé shumé se
njé oré.

- Vértet? - tha ai.

- Po, njé oré, - tha ajo.

- Shkova né banjé, - tha ai.

- Ke banjén ténde, - i tha ajo.

- Nuk prisja dot, - tha ai.

Até naté ata béné pérséri dashuri.

Té nesérmen né méngjes i tha Arlenés té telefononte
né puné dhe té€ thoshte se ishte i sémuré. Béri dush, u vesh
dhe héngri njé méngjes té€ lehté. U pérpoq té fillonte e té
lexonte njé libér. Doli shétitje dhe u ndje mé miré. Por, pas
pak, me duart gjithnjé né xhepa, u kthye né apartament.
Ndaloi te dera e Stounéve me shpresé se mund té dégjonte
macen g€ bridhte népér té. Pastaj hapi derén e tij e shkoi
né kuzhiné té merrte celésin.

N¢é shtépi té fqinjit iu duk mé fresk se tek e tija, po
edhe mé errét. Vrau mendjen mos ndoshta lulet ndikonin
né temperaturén e ajrit. Véshtroi nga dritarja dhe pastaj

hyri, pa u ngutur, dhomé mé dhomé, duke véshtruar me
vémendje ¢do send qé i zinte syri, me kujdes, njé e nga njé.
Pa taketuket, mobiliet, mjetet e enét e kuzhinés, sahatin.
Pa gjithcka. Mé né fund hyri né dhomén e gjumit dhe te
kémbét iu shfaq macja. E 1émoi pak, pastaj e futi né banjé
dhe mbylli derén.

U shtri mbi shtrat dhe véshtroi tavanin. Qéndroi ashtu
shtriré pér pak kohé me syté mbyllur e pastaj shpuri
dorén te rripi. U pérpoq té kujtohej cfaré dite ishte. U
pérpoq té kujtohej se kur do té ktheheshin Stounét dhe
tha me vete se ndoshta nuk do té ktheheshin mé kurré.
Nuk i kujtoheshin mé as fytyrat e tyre, as si flisnin e as si
visheshin. Rénkoi me mundim kur u rrotullua anash pér
t’u ngritur nga shtrati dhe u pa né pasqyreé.

Hapi gardérobén dhe zgjodhi njé kémishé havajane.
Kérkoi e gjeti pantallonat e shkurtra, t€ hekurosura miré
dhe té varura né kremastar sipér njé palé pantallonave
prej gabardine bojé kafe. Hoqi rrobat gé kishte veshur dhe
mbeti né mbathje e né kémishé. U pa pérséri né pasqyreé.
Shkoi né sallon dhe mbushi njé goté pije, piu pak e u kthye
pérséri né dhomén e gjumit. Veshi njé kémishé té kaltér,
njé kostum té errét, kravaté blu dhe shall té bardhé, képucé
té zeza wing-tip. Gota iu boshatis dhe shkoi ta mbushte
prapé.

Pérséri né dhomén e gjumit, u ul né€ njé karrige, hodhi
kémbén pérmbi kémbé, duke paré veten né pasqyré.
Telefoni ra dy heré dhe pushoi. Ai e piu gotén dhe hoqi
kostumin. Rrémoi népér sirtarét e sipérm ku gjeti njé palé
mbathje grash e njé sytien. Veshi mbathjet dhe mbértheu
sytienin, e pastaj pa né gardérobé pér ndonjé fustan. Veshi
njé fund me katrore bardhezi dhe u pérpoq té mbérthente
zinxhirin. Sipér veshi njé bluzé ngjyré bordo, qé kopsitej
nga pérpara. Shikoi képucét e saj, por e kuptoi se nuk do
t’1 bénin. Véshtroi nga dritarja e sallonit njé copé heré té

gjaté, 1 fshehur pas perdes. Pastaj u rikthye né dhomé, qé
té vinte ¢do gj€ pérséri népér vendet e tyre.

Nuk kishte uri. Po as e shoqja nuk héngri shumé.
Véshtruan njéri-tjetrin me drojé dhe buzéqeshén. Ajo u
ngrit nga tryeza, kontrolloi nése celési ishte né raft dhe
pastaj lau shpejt e shpejt enét.

Al géndroi né kémbé te dera e kuzhinés, duke piré
cigare, dhe e vuri re kur ajo mori celésin.

- Tirri e clodhu, ndérkohé g€ uné po vete pérballg, - tha
ajo. Lexo gazetén a ndonjé gjé tjetér. Shtréngoi dorén ku
mbante ¢elésin. I tha se ai i dukej ca i lodhur.

Ai detyroi veten té pérgendrohej te lajmet. Lexoi
gazetén dhe ndezi televizorin. M€ né fund u ngrit e doli
jashté né korridor. Dera tjetér ishte e mbyllur.

- Jam uné. Aty je akoma, e dashur? - thirri ai.

Pas pak, celési u rrotullua né bravé, Arlena doli dhe
mbylli derén.

- Mos u vonova? - tha.

- Po, u vonove ca, - tha ai.

- Vértet? - tha ajo. Ndoshta ngaqé po luaja me Kitin.

Ai e véshtroi ngulazi, ajo hoqi syté, me dorén akoma te
doreza e derés.

- E cuditshme, - tha ajo. - Sesi ndihesh... té hysh né
shtépiné e njerézve té tjeré...

A1 pohoi me koké, ia hoqi dorén nga doreza dhe e mori
me vete drejt derés sé tyre. Hyné né apartament.

- Po, éshté e cuditshme, - tha ai.

Vuri re se ajo kishte njé push té bardhé pérmbi pulovrin
e saj dhe faget si shumeé té kugqe. Filloi ta puthte né qafé, ajo
u rrotullua e ia ktheu té puthurat.

- Oh, dreq o puné, - tha ajo. - Dreq, dreq, - kéndoi
dhe pérplasi duart si vajz€ e vogél. - Tani u kujtova. Né
té vérteté, té€ betohem, harrova té béj até pér cka shkova

atje. Nuk e ushqeva Kitin, as lulet nuk i ujita. E véshtroi té
shoqin. - Sa budallaqge, &?

- Jo, nuk je, - 1 tha ai. - Njé minuté. Sa t€ marr cigaret
dhe shkojmé bashké.

Ajo priti derisa ai mbylli dhe ky¢i derén e tyre dhe
pastaj e kapi fort te krahu dhe tha:

- Duhet té té them njé gjé. Gjeta disa fotografi.

A1 ndali hapat né€ mes té€ korridorit.

- Cfaré lloj fotografish?

- Do t’i shohésh veté, - tha ajo dhe 1 nguli syté.

- Mos u tall. Buzéqeshi tej e tej. - Ku?

- Né njé sirtar, - tha ajo.

- Mos u tall, - tha ai.

Pastaj ajo tha:

- Ndoshta ata nuk do té vijné, - dhe po até cast u habit
dhe veté me até gé tha.

- Edhe mundet, - tha ai. - Cdo gjé mund té ndodhé.

- Ose ndoshta ata do té vijné dhe... - por nuk e mbaroi
fjalén.

U kapén pérdore e pérshkuan ato pak metra té korridorit,
kur ai foli me z€ aq té€ ulét, sa ajo mezi e dégjoi:

- Celésin, - tha ai. - Ma jep mua.

- Cfaré? - tha ajo. Dhe véshtroi derén.

- Celésin, - 1 tha ai. - E ke ti.

- Uh, o Peréndi, - tha ajo. - E lashé brenda.

A1 u pérpoq té hapte bravén. Ishte e bllokuar. Pastaj e
provoi ajo. Asgjé. Shpresonte, me buzét gjysmé té hapura
e duke marré frymé me zor. Ai hapi krahét e ajo u fut mes
tyre.

- Mos u meérzit, - i tha ai né vesh. - Té lutem, mos u
mérzit.

Qéndruan atje. T¢€ pérqafuar me njéri-tjetrin. T€ pérkulur
te dera, té mbéshtetur pas saj, sikur té mblidhnin forcat
pérballé erés.

Ideja

Sapo kishim mbaruar s€ ngréni darké dhe kisha njé oré
qé rrija ulur te tryeza e kuzhinés, né errésiré, duke pérgjuar.
Né qofté se ai do ta bénte sonte, tani ishte momenti, veté
momenti. Kisha tri net gé nuk e shihja. Por sonte perdja e
dhomés sé gjumit ishte e hapur dhe kishte drité.

Sonte uné kisha njé parandjenjé.

Dhe pastaj e pashé. Ai shtyu rrjetén e telit dhe doli
né verandén e pasme i veshur me njé 7-shirt dhe njé palé
pantallona té shkurtra, g¢ mund té ishin dhe rroba banje.
Véshtroi pérreth, kapérceu verandén e eci né hijet rrotull
shtépisé. Kishte gené shumé i shpejté. Po t€ mos kisha
ndenjur gjithé kohés né vézhgim, nuk do ta kisha paré. Ai
géndroi nén dritaren e ndriguar dhe véshtroi brenda.

- Vern, - thirra uné. - Vern, eja shpejt! Ai doli. - Nxito,
po té them.

Verni ishte né sallon duke lexuar gazetén me televizorin
ndezur. E dégjova té flakte tej gazetén.

- Ki kujdes mos té té shohé! - tha Verni. - Mos u afro aq
shumé te dritarja.

Gjithnjé késhtu thoshte Verni: Mos u afro shumé. Vernit
1 vjen pak zor gé ne shohim fshehurazi, mendoj. Por e di
edhe se 1 pélgen. Se ma ka théné veté.

- Nuk na shikon dot se jemi né errésiré. Uné i pérgjigjem
gjithnjé késhtu. Kjo histori ka tre muaj qé€ zgjat. Q€ nga

3 shtatori, qé té jemi té sakté. Megjithaté, kjo éshté hera
e paré qé e shikoj pérjashta. Nuk mund ta di se sa kohé
pérpara ka qé ai bén kété gjé.

Até naté uné gati sa nuk i telefonova sherifit. E njoha né
sekondén e fundit. Ma shpjegoi Verni. Edhe Vernit iu desh
njéfaré kohe sa té qartésohej. Por, prej asaj nate uné kam
vazhduar té vézhgoj, dhe mund t’ju them se ai e bén kété
mesatarisht ¢do dy-tri net, nganjéheré edhe mé shpesh.
E kam paré té dalé pérjashta edhe kur bie shi. Né fakt,
nése bie shi, do ta shohim patjetér. Por sonte, koha ishte e
kthjellét e frynte eré. Kishte héné.

Ne u ulém né gjunjé poshté dritares dhe Verni kroi fytin.

- Mos ia ndaj syté, - tha Verni. Verni po pinte cigare,
duke shkundur heré pas here hirin né péllémbén e dorés. E
mbante cigaren larg dritares kur nxirrte tymin. Verni pinte
cigare gjithé kohés; nuk pushonte kurré. Madje ai flinte
me njé taketuke katér centimetra larg krevatit. Kur mé del
gjumi natén, zgjohet edhe ai, dhe ndez cigaren.

- O Zot, - tha Verni.

- Cfaré ka ajo qé graté e tjera nuk e kané? - e pyeta uné
Vernin pas njé minute.

Té kruspullosur mbi dysheme, vetém me kokat paksa
mbi parvaz té dritares, ne po shikonim até burrin gé po
pérpige;j té shihte nga jashté dritares dhomén e tij t€ gjumit.

- Ja, kété, - tha Verni. Kroi fytin mu prané veshit tim.

Vazhduam té véshtrojmé.

Pas perdes u pérvijua njé silueté femérore. Duhet té
ishte ajo, qé po zhvishej. Por nuk kapja dot asnjé hollési.
Rrudha syté. Verni vuri syzet e leximit, qé t€ mund té
shihte mé miré sesa uné. Befas perdja u shty ménjané dhe
gruaja doli me kurriz nga dritarja.

- C’po bén ajo tani? - pyeta uné, duke e ditur miré.

- Oh, o Zot, - tha Verni.

- Cfaré po bén, Vern? - i thashé.

- Po zhvishet, - tha Verni. - Pse, ¢faré kujton se po bén?

Atéheré drita e dhomés sé€ gjumit u shua dhe burri eci
pérgjaté murit té shtépisé sé tij. Hapi derén me rrjeté teli
dhe hyri brenda e pas pak u ndezén té gjitha dritat. Verni u
kollit, u kollit pérséri dhe tundi kokén. Uné ndeza dritén.
Verni vazhdoi t€ géndronte ulur né gjunjé. Pastaj u ngrit
né kémbé dhe ndezi cigaren.

- Ndonjé dité do t’ia them asaj plehrés se ¢’mendoj pér
té, - thashé dhe véshtrova Vernin.

Verni geshi kot.

- E kam me gjithé mend, - thashé. - Do mé bjeré rasti ta
takoj né supermarket e t’ia pérplas né sy.

- Uné nuk do ta béja. E ¢’té hyn ty né puné, €? - tha
Verni.

Por e kuptova se ai mendonte qé nuk e kisha seriozisht.
U nguli syté thonjve dhe rrudhi vetullat. Rrotulloi gjuhén
brenda né gojé dhe shtréngoi syté, si e ka zakon kur
pérgendrohet. Pastaj, shprehja e fytyrés i ndryshoi dhe
kroi mjekrén.

- Nuk duhet ta bésh njé gjé té tillé, - tha.

- Ke pér ta paré, - i thashé.

- Dreq o puné, - tha Verni.

E ndoqa pas né sallon. Ishim té dy nervozé. Gjithmoné
késhtu na ndodh nga kjo gjé.

- Prit, ti, prit, - i thashé.

Verni shtypi bishtin e cigares né taketuken e madhe.
Qéndroi né kémbé prané karriges sé€ tij prej lékure dhe
véshtroi pér ca minuta televizorin.

- Kurré nuk ka kurré asgjé né televizor, - tha ai. Pastaj
shtoi: - Ndoshta ai e ka zbuluar hilené. Dhe ndezi njé
cigare tjetér. - Ku i dihet.

- Mua, po té mé spiunonte njeri nga dritarja, do té
lajmeéroja policing, - thashé uné, - pérvecse po té ishte Gary
Grant-1i, - thashé.

Verni mblodhi supet.

- Do ta marrim vesh, - tha.

Meé kapi njé uri e madhe. Shkova te rafti i kuzhinés dhe
pashé brenda, pastaj hapa frigoriferin.

- Vern, do gjé pér té€ ngréné? - i thirra.

Ai nuk u pérgjigj. Dégjova ujin té rridhte né banjé. Por
mendova se do té donte dicka. Né até oré€ t€ mbrémjes na
vjen gjithnjé uri. Vura né tryezé buké dhe proshuté dhe
hapa njé kuti supe. Nxora crackers-a dhe gjalpé kikiriku,
fileto mishi té ftohté, kastravecé turshi, ullinj, chips-a. I
vura té€ gjitha mbi tavoliné. Pastaj u kujtova pér tortén me
mollé.

Verni u kthye i veshur me robédéshambér dhe me
pizhamet prej fanellate. Flokét i kishte té lagura e té
hedhura pas koke dhe vinte eré kolonjé. Shikoi ushqimet
mbi tavoliné dhe tha:

- Po sikur té marrim dhe njé vazo me corn-flaks me
sheqer té kafté?

Pastaj u ul dhe hapi gazetén anash pjatés.

I héngrém ato qé€ kishim pérpara. Taketukja u mbush
me bérthama ullinjsh dhe me bishtat e tij té cigareve.

Kur mbaruam, Verni buzéqeshi dhe tha:

- C’8shté kjo aromé e miré?

Uné u ngrita dhe nxora nga furra dy copat e tortés me
mollé, mbuluar me djathé té shkriré.

- Duket shumé e shijshme, - tha Verni.

- U ngopa, - tha pas pak ai. - Po shkoj té fle.

- Po vij dhe uné, - i thashé. - Sa té pastroj tryezén.

Po hidhja né plehra ato g€ kishin mbetur népér pjata kur
pashé milingonat. U afrova té shihja mé miré. Ato vinin
nga diku prapa tubave té lavamanit, njé rresht i téré, qé
ecte drejt njérés ané té koshit té plehrave dhe pastaj zbriste
nga ana tjetér, lart e poshté. Gjeta spray-n né njé sirtar dhe
spérkata jashté e brenda koshin e pastaj spérkata edhe sa

munda poshté lavamanit. M€ pas lava duart e i hodha dhe
njé sy kuzhinés.

Vernin e kishte zéné gjumi. Po gérhiste. Do té zgjohej
pas pak orésh, do té shkonte né banjé e do té pinte cigare.
Televizori i vogél né kémbét e shtratit ishte i ndezur, por
figura 1€vizte. Desha t’i tregoja Vernit pér milingonat.

U béra gati pér té fjetur, e ndreqa figurén dhe u futa
né rroba. Verni bénte zhurmat e tij t€ pérhershme, si¢ 1
ndodhte kur flinte. Pashé pak televizor, por ishte njé talk
show dhe mua nuk mé pélqgejné ralk show-t. Mé shkoi
mendja pérséri te milingonat.

Pérfytyrova sikur ato kishin pushtuar t€ gjithé shtépiné.
Mendova té zgjoja Vernin dhe t’i thosha se kisha paré njé
éndérr té keqe. Por, né té kundért, u ngrita dhe shkova te
koshi i plehrave. Véshtrova poshté lavamanit. Nuk mé
zuri syri asnjé milingoné. I ndeza té gjitha dritat e shtépisé
derisa ajo u pérmbyt e gjitha nga ndricimi.

Vazhdova té spérkas.

Mé né fund ngrita grilén e kuzhinés dhe véshtrova
pérjashta. Ishte voné. Frynte eré dhe dégjova degét té
pérplaseshin me njéra-tjetrén.

- Ajo plehra, - thashé. - Ja njé ide!

Pérdora dhe njé fjalé edhe mé té réndé, por qé nuk
mund ta pérséris.

26



Ata nuk jané burri yt

Erl Ober, agjent shitjesh, kishte mbetur pérkohésisht pa
puné. Por e shoqja, Dorina, kishte gjetur njé vend si kameriere
né njé kafene qé rrinte hapur njézet e katér oré, né periferi
té qytetit. Njé naté, kur po pinte, Erli vendosi té ndalonte te
kafeneja dhe té hante aty dicka. Donte té shihte edhe Dorinén
né puné e sipér, por edhe té merrte me vete ndonjé ushqim
pér né shtépi. Shkoi te banaku dhe studioi menyné.

- Cfaré po bén kétu? - i tha Dorina kur e pa.

Ajo 1 zgjati kuzhinierit njé porosi.

- Po ti, ¢faré do té hash, Erl? - e pyeti. - Miré jané fémijét?

- Miré fare, - tha Erli. - Po marr njé kafe dhe sanduigin
numeér dy.

Dorina i shkroi né bllok.

- Ka ndonjé mundési gé... - 1 tha ai dhe i shkeli syrin.

- Jo, - 1 tha ajo. - Dhe mos mé fol tani. Se kam puné.

Erli e piu kafené dhe priti pér sanduicin. Dy burra
veshur me kostum, me kravatén té lidhur miré, u ulén
ngjitur me t€ dhe kérkuan kafe. Kur Dorina u largua me
ibrikun e kafesé€ né doré, njeri nga burrat i tha tjetrit:

- Shikoje prapanicén e késaj. E paparé!

Burri tjetér qeshi.

- Kam paré dhe mé keq, - tha ai.

- Kété doja té thosha dhe uné, - tha i pari. - Po ka ca tipa
gé i duan zocgkat té shéndosha.

- Jo uné, - tha tjetri.

- As uné, - tha burri i paré. - Até po té thosha.

Dorina i vuri Erlit sanduicin pérpara. Shogéruar me
patate té skuqura, sallaté me lakra e karota, kastravecé
turshi.

- Ndonjé gjé tjetér? - e pyet ajo. - Njé goté me qumésht?

Ai nuk foli. Ajo nuk po lévizte dhe ai tha jo me koké.

- Po té sjell njé kafe tjetér, - tha Dorina.

U kthye me ibrikun e kafesé€ dhe i hodhi kafe né filxhan
atij dhe dy burrave. Pastaj gjeti njé lugé t€ madhe dhe u
ktheu kurrizin té merrte akullore. Futi njérén doré poshté
né frigorifer pér té nxjerré sa mé shumé masé akulloreje.
Fundi i bardhé najlon i shkurtér iu ngrit lart tek ijét
duke i zbuluar kémbét. Iu duk korseja, g€ ishte bojé rozé,
kofshét e hirta, té rrudhura e pak me qime, me damarét qé
pérhapeshin si té hallakatur. Dy burrat e ulur prané Erlit
shkémbyen véshtrimet. Njeri prej tyre ngriti vetullat lart.
Tjetri u ngérdhesh dhe vazhdoi té shihte Dorinén pérmbi
filxhanin e kafesé teksa ajo po hidhte me lugé shurup ¢okollate
mbi akulloren. Kur filloi té tundte enén me kremin e rrahur,
Erli u ngrit pa e mbaruar pjatén dhe shkoi te dera. Dégjoi gé
ajo e thirri né emér, por ai nuk ndaloi.

U hodhi njé sy fémijéve, hyri né dhomén tjetér t€ gjumit
dhe u zhvesh. U mbulua me kuverté deri te mjekra, mbylli
syté dhe nisi t€ mendohej. Ndjeshmeéria i filloi né fytyré dhe
1 zbriti poshté deri né stomak e te kémbét. Hapi syté dhe e
1évizi kokén sa andej-kéndej mbi jasték. Pastaj u kthye né njé
ané dhe e zuri gjumi.

Né méngjes, pasi fémijét dolén pér né shkollé, Dorina
hyri né dhomé dhe ngriti grilén. Erli ndérkohé ishte zgjuar.

- Shikoje njé heré veten ténde né pasqyré, - i tha ai.

- Si the? - tha ajo. - Ku e ke fjalén?

- Shikoje veten ténde né pasqyré, po té them, - i tha ai.

- E cfaré té shoh? - i tha ajo. Por u pa né pasqyrén mbi
komo dhe mblodhi flokét e 1éshuar mbi supet.

- HE, pra? - tha ai.

- Pra, cfaré? - tha ajo.

- Nuk dua ta them kété gjé, - tha Erli, - por mendoj
se duhet té fillosh t€ mbash dieté. E kam me té vérteté.
Seriozisht. Duhet té biesh disa kile. Mos u nxeh.

- Nuk po té marr vesh si e ke hallin, - tha ajo.

- Até qé té thashé. Mendoj se duhet té biesh disa kile. T&
dobésohesh pak.

- Nuk ma ke théné kurré mé paré kété, - tha ajo. Ngriti
kémishén e natés deri te 1jét dhe u kthye e u véshtrua né
pasqyré.

- Deri mé sot nuk e kisha problem, - tha ai, duke u
pérpjekur té peshonte miré fjalét.

Me kémishén e natés ende te beli, Dorina 1 ktheu
shpinén pasqyrés dhe pa sipér supit. Ngriti lart me doré
njérén mollage dhe e léshoi. Erli mbylli syté.

- Mbase ia fus kot, - tha ai.

- Them se dhe mund té dobésohem, - tha ajo. - Por do
té jeté e véshtiré.

- Ke té drejté, nuk do té jeté e lehté, - tha ai. - Po do té
té ndihmoj dhe uné.

- Ndoshta s’e ke keq, - tha ajo. E uli kémishén e natés, e
véshtroi té shoqin dhe e hoqi pastaj.

Biseduan mbi dietat. Folén pér dietat proteinike, dietat
vetém me perime, dietat me léng qitroje. Por vendosén
se nuk i kishin paraté té blinin biftekét qé kérkonte
dieta proteinike dhe Dorina tha se nuk i kishte dhe aq
qejf perimet sa té hante vetém ato. Dhe, meqgenése nuk i
pélgente shumé léngu i qitros, nuk shihte rrugédalje pér
ta realizuar.

- E mirg, harroje, - tha Erli.

- Jo, ti ke té drejté, - tha ajo. - Do té béj digka.

- Po sikur té bésh ushtrime? - tha ai.

- Béj gjithé até ushtrim né puné e né shtépi, - tha ajo.

- Atéheré mos ha, - tha Erli. - Té paktén pér ca dité.

- Miré, - tha ajo, - do ta provoj. T¢€ paktén pér ca dité.
Mé binde.

- Uné di t’'u mbush mendjen njerézve, - tha Erli.

Pasi verifikoi gjendjen e llogarisé né banké, ai u fut
né njé shitore me ¢cmime té€ ulura dhe bleu njé peshore. E
ndoqi me sy me vémendje shitésen gé i paketoi peshoren.

Né shtépi Dorina hoqi té gjitha rrobat gqé kishte
veshur dhe hipi né peshore. Ai u vrenjt kur i pa damarét.
Preku me gisht gjatésiné e njé vene qé i pérshkonte gjithé
kofshén.

- Cfaré po bén? - e pyeti ajo.

- Asgjé, - i tha ai.

Pa peshén qé tregonte peshorja dhe e mbajti shénim né
njé copé letér.

- Shumé mirg, - tha Erli. - Shumé miré.

Ditén tjetér ai e kaloi shumicén e pasdites né njé intervisteé.
Punédhénési i mundshém, njé burré i shkurtér e i
shéndoshé, qé mezi eci kur i tregoi Erlit pjesét e kémbimit
né magaziné, e pyeti nése ishte i liré té udhétonte.

- Tepér i liré, - tha Erli.

Burri tundi kokén pohues.

Erli buzéqeshi.

E dégjoi zérin e televizorit pérpara se t€ hapte derén e
shtépisé. Fémijét nuk e ngritén kokén kur ai hyri né sallon.
Né kuzhiné, Dorina, e veshur pér té shkuar né puné, po
hante vezé té€ skuqura dhe proshuté.

- C’po bén ashtu? - i tha Erli.

Ajo vazhdoi té pértypej, me gojén plot. Por pastaj e
péshtyu té gjithén né njé peceté.

- Nuk duroj dot, - tha.

- Dembele, - tha Erli. - Po vazhdo, ha! Vazhdo! Shkoi né
dhomén e gjumit, mbylli derén dhe u shtri pérmbi kuverté.
E dégjonte pérséri televizorin. Vuri duart nén koké dhe
véshtroi né tavan.

- Do ta provoj pérséri, - tha ajo.

- Né rregull, - tha ai.

Pas dy ditésh, né méngjes, ajo e thirri né banjé.

- Shiko, - i tha.

Ai pa peshoren. Hapi njé sirtar dhe nxori copén e letrés,
pa pérséri peshoren. Ajo buzéqeshi vesh mé vesh.

- Treqind gramé, - tha.

- Nuk éshté keq, - tha ai dhe i ra me njé shpullé té lehté
né ijé.

Erli shfletoi njoftimet. Kaloi dhe nga zyra shtetérore e
punés. Dy ose tri heré né javé merrte makinén pér t€ dhéné
njé intervist¢ dhe né mbrémje numéronte bakshishet e
Dorinés. I shtronte me kujdes dollarét kartémonedha mbi
tryez€ dhe formonte pirgje njédollaréshe me monedha pre;j
pesé, dhjeté dhe njézet centéshe. E ¢do méngjes e shpinte té
shogen te peshorja.

Né dy javé ajo kishte humbur dyqind e pesédhjeté
grame.

- Uné pickoj nga pak, - tha ajo. - Mé vjen uri gjithé ditén
dhe ha ndonjé gjé té vogél né puné. E ajo mé shton.

Por njé javé mé voné humbi dy kile. Njé javé mé pas,
humbi edhe dy té tjera. Iu desh t’i drejtohej njé zyre huaje
ku mori para hua pér té bleré uniformé té re.

- Njerézit kané filluar té flasin pér mua, - tha ajo.

- Cfaré thoné? - tha Erli.

- Se jam shumeé e zbehté, e para, - tha ajo. - Q€ jam béré
skelet. Thoné se éshté e frikshme gé po dobésohem kaq
shumé.

- Pse, ¢’té keqe ka té dobésohesh? Mos ua vér veshin.
Thuaju t€ shohin punén e tyre. Se nuk jané burri yt, ata. Nuk
jeton me ta, ti.

- Por punoj me ta, - tha Dorina.

- E qarté, - tha Erli. - Po nuk jané burri yt ata, po té them.

Cdo méngjes ai i shkonte pas né banjé dhe priste derisa
ajo peshohej. Ulej né gjunjé prané saj me lapsin dhe me
copén e letrés. Letra ishte mbushur me data, dité jave,
shifra. Ai lexonte shifrén te peshorja, shikonte pérséri
letrén dhe ose tundte kokén pohues, ose mblidhte buzét.

Tani Dorina e kalonte kohén mé té madhe shtriré né
shtrat. Né méngjes, pasi niste fémijét né shkollé, ajo binte
pérséri né shtrat e ngrihej vetém pasdite kur duhet té
shkonte né puné. Erli e ndihmonte me punét e shtépisé,
shikonte televizor dhe e linte té flinte. Bénte dhe pazarin
e, heré pas here, dilte pér intervistat.

Njé mbrémje, ai vuri fémijét né shtrat, mbylli televizorin
dhe vendosi té dilte e té pinte nja dy gota. Kur bari u mbyll,
u hodh deri te kafeneja.

U ul te banaku dhe priti. Kur ajo e pa, e pyeti:

- Miré jané fémijét?

Erli béri me shenjé se po.

U mendua shumé pérpara se té porosiste. Nuk ia ndante
syté asaj kur shkonte e vinte te banaku. Mé né fund kérkoi
njé cheeseburger. Ajo ia dha porosiné kuzhinierit dhe u
drejtua te njé klient tjetér.

Njé kameriere tjetér iu afrua Erlit me njé ibrik kafeje
né doré.

- Kush éshté ajo shoqja jote? - i tha ai duke treguar té
shogen me sy.

- Quhet Dorina, - tha kamerierja.

- Po mé duket shumé ndryshe nga hera e fundit g€ isha
kétu, - tha ai.

- Oh, uné nuk ia kam idené, - tha kamerierja.

Ai héngri cheeseburger-in dhe piu kafené. Klientét te
banaku nuk kishin ndér mend té€ iknin. Dorina merrte
e sillte porosité e klientéve té shumté qé hynin e
dilnin, megjithése heré pas here porosité i merrte
edhe kamerierja tjetér. Erli vézhgonte té shogen dhe
mbante vesh me vémendje. Dy heré iu desh té l1évizte
e té shkonte né€ banjé. Dhe ¢do heré kishte friké mos
1 kishte shpétuar ndonjé gjé pa e dégjuar. Kur u kthye
herén e dyté, pa se ia kishin marré filxhanin dhe se
ia kishin zéné vendin. Mori njé stol e u ul né cep té
banakut, prané njé burri mé té moshuar veshur me
kémishé me vija.

- Si e ke hallin? - i tha Dorina Erlit kur e pa aty pérséri.
- Nuk mendon se duhet té shkosh né shtépi?

- Mé sill njé kafe tjetér, - i tha ai.

Burri prané Erlit po lexonte njé gazeté. Ngriti syté dhe
pa Dorinén qé po i mbushte Erlit filxhanin. E ndogi me
sy Dorinén tek po largohej. Pastaj filloi t€ lexonte pérséri
gazetén. Erli gjerbi kafené dhe priti qé burri té fliste dicka.
E shihte me bisht té syrit. Burri mbaroi sé ngréni pjatén
e tij dhe e shtyu anash. Ndezi njé cigare, palosi gazetén
pérpara vetes dhe vazhdoi té lexonte.

Dorina erdhi, e mori pjatén e papastér dhe i shtiu kafe
né filxhan.

- Si té duket ajo? - i tha Erli atij, duke treguar Dorinén
g€ po shkonte tek arka. - Nuk éshté e lezetshme, €?

Burri ngriti syté. Véshtroi Dorinén, pastaj Erlin dhe
pastaj iu kthye pérséri gazetés.

- Hg, pra, cfaré mendon? - tha Erli. - Té béra njé pyetje.
A té duket e miré€ apo jo? Pérgjigju.

Burri l1évizi gazetén me zhurmeé.

Kur Dorina erdhi pérséri te banaku, Erli e gjuajti me
bérryl fqinjin dhe i tha:

- Dégjo, po té them njé gjé. Shikoja prapanicén, tani.
Me vémendje. Mund t€ mé sillni dhe njé krem me fruta e
me cokollaté? - iu drejtua Erli Dorinés.

Dorina géndroi pérpara tij dhe psherétiu. Pastaj u
kthye, mori kupén e akullores dhe lugén. U pérkul mbi
ngrirésen, e futi dorén deri né fund dhe filloi t€ merrte
akulloren me lugén e madhe. Erli pa burrin dhe i shkeli
syrin kur fundi i Dorinés u ngrit e iu zbuluan kofshét. Por
syté e atij burrit kapén shikimin e kamerieres tjetér. Ai futi
gazetén nén sqetull dhe dorén né xhep.

Kamerierja tjetér iu afrua Dorinés.

- Kush éshté ky tipi? - e pyeti.

- Kush? - tha Dorina, dhe shikoi pérreth me kupén e
akullores né doré.

- Ja, ai, - tha kamerierja tjetér duke béré me koké nga
Erli. - Kush éshté ai kokérr gomari?

Erli sajoi njé buzéqgeshje. E mbajti. Nuk e hogi nga
fytyra derisa ndjeu se po i dérrmoheshin nofullat.

Por kamerierja tjetér po e zhbironte me vémendje dhe
Dorina filloi té tundte kokén lehté. Burri ngjitur la disa
monedha anash filxhanit dhe u ngrit, por edhe ai po priste
té dégjonte pérgjigjien. Té gjithé i ngulén syté Erlit.

- Eshté agjent shitjesh. Dhe burri im, - tha Dorina mé né
fund, duke mbledhur supet. Pastaj ia vuri pérpara kremin
me ¢okollaté dhe shkoi t’i priste faturén.

Mos jeni gjé¢ doktor?

Kur telefoni filloi té binte, ai nxitoi dhe doli nga studioja
me pantofla e me pizhame. Meqgenése ora ishte dhjeté e
gjysmé, me siguri e kérkonte e shogja. Ajo telefononte
gjithnjé voné, pas disa gotash, sa heré ishte jashté qytetit.
Punonte si blerése pér njé magaziné té madhe dhe kishte
qé né fillim té javés qé ishte larguar pér puné.

- Alo, e dashur, - tha ai. - Alo, - pérsériti.

- Kush jeni ju? - pyeti njé grua.

- Né fakt, kush jeni ju? - tha ai. - Cilin numér keni
kérkuar?

- Njé minuté, - tha gruaja. - Numrin 273-8063.

- Ky éshté numri im, - tha ai. - Nga e gjetét ju?

- Nuk e di. Ishte i shkruar né njé copé letér kur u ktheva
nga puna, - tha gruaja.

- E kush e ka shkruar?

- Nuk e di, - tha gruaja. - Ndoshta dadoja. Ka mundési
ta keté shkruar ajo.

- Uné nuk e di nga e ka gjetur, - tha ai, - por ky éshté
numri im dhe nuk éshté né numeérator. Do t’ju isha
mirénjohés sikur ta flaknit né kosh. Alo? Mé dégjoni?

- Po, ju dégjoj, - tha gruaja.

- Keni gjé tjetér? - pyeti ai. - Se €shté voné dhe uné kam
puné.

Ai nuk deshi té ishte i1 pasjellshém, por mé miré té mos
rrezikonte. U ul te karrigia prané telefonit dhe tha:

- Nuk doja t’jua prisja shkurt. Thashé vetém se éshté
voné dhe mé shqetéson fakti se si numri im ka réné né
dorén tuaj. Hoqi pantoflén dhe filloi té férkonte kémbén,
né pritje.

- Asuné nuk e di, - tha ajo. Ju thashé se e gjeta té shkruar,
pa asnjé shénim tjetér. Do ta pyes Anetén, dadon, kur té
vijé nesér. Nuk doja t’ju shqetésoja. U mbylla né kuzhiné
qé kur dola nga puna.

- Né rregull, - tha ai. - E harrojmé. Thjesht hidheni
poshté a griseni, dhe harrojeni. Nuk ka problem, mos e
vrisni mendjen.

E kaloi receptorin te veshi tjetér.

- Nga zéri dukeni njeri shumé i miré, - tha gruaja.

- Vértet? E po, shumé e kéndshme nga ana juaj qé ma
thaté.

E dinte se tani duhet ta mbyllte telefonin, por i vinte
miré té dégjonte zérin e saj, madje dhe té tijin, n€ dhomén
e heshtur.

- Oh, patjetér, - tha ajo. - Patjetér do t’jua thosha.

Ai e léshoi kémbén.

- Po si e keni emrin? - e pyeti ajo.

- Emrin e kam Arnold, - tha ai.

- Oh, mé falni, - tha ajo. - Arnold éshté emri juaj. Po
mbiemrin, si e keni, Arnold?

- Tani vértet mé duhet ta mbyll telefonin, - tha ai.

- Pash Zotin, Arnold, uné quhem Klara Holt. Pra emri
juaj éshté Arnold, zoti Arnold kush?

- Arnold Brajt, - tha ai dhe shtoi me té shpejté, - Klara
Holt. Ishte kénagési. Por vértet mendoj se tani duhet ta
ndérpres bisedén, zonjusha Holt. Se po pres njé telefonaté.

- ME vjen keq, Arnold. Nuk doja t’ju merrja kohé, - tha
ajo.

- Pa problem, - tha ai. - Ishte kénagési té flisja me ju.

- Shumé i sjellshém, Arnold.

- A mund t€ prisni njé minuté? - tha ai. - Se mé duhet té
kontrolloj dicka. - Shkoi né studio pér njé cigare, u vonua
rreth njé minuté pér ta ndezur me cakmak dhe u pa né
pasqyrén pérmbi oxhak.

Kur u kthye te telefoni, u tremb mos ajo kishte ikur.

- Alo?

- Alo, Arnold, - tha ajo.

- Kujtova se e kishit mbyllur.

- Oh, jo, - tha ajo.

- Pér sa i pérket numrit tim g€ e kishit ju, - tha ai. - Nuk
ka gj€ pér t’u shqetésuar, ma ha mendja. Vetém hidheni né
kosh.

- Do ta hedh, Arnold, - tha ajo.

- E po, tani duhet t’ju pérshéndes.

- Po, sigurisht, - tha ajo. - Dhe uné ju uroj natén e miré.

Ai e dégjoi té merrte frymé thellé.

- E di se po e teproj, Arnold, por a mendoni se mund té
takoheshim diku e t€ bisedonim? Vetém pak minuta?

- Kam frikeé se kjo éshté e pamundur, - tha ai.

- Vetém njé minuté, Arnold. Si e gjeta numrin tuaj dhe
gjithcka tjetér. Sepse kam njé ndjesi shumé té forté nga kjo
gjé, Arnold.

- Uné jam burré i vjetér, - tha ai.

- Oh, jo, nuk jeni, - tha ajo.

- Jam vértet 1 moshuar, - tha ai.

- A mund té takohemi diku, Arnold? Se uné nuk jua
tregova té€ gjitha. Ka dhe digka tjetér, - tha gruaja.

- Cfaré doni té thoni? - tha ai. - Pér cfaré e keni fjalén?
Alo?

Ajo e mbylli telefonin.

Kur ai po béhej gati té flinte, i telefonoi e shoqja, paksa
cakérkejf, si¢ iu duk atij, biseduan njé copé heré, por ai
nuk i tregoi pér telefonatén. Mé voné, kur po mbulohej me
batanije, telefoni ra pérséri. Ai e ngriti.

37



- Alo, Arnold Brajt.
- Arnold, mé falni qé e ndérpreva ashtu. Si po ju thosha,
ka shumé réndési qé ne té takohemi.

Té€ nesérmen pasdite, sapo futi celésin né bravé, dégjoi
telefonin té binte. Léshoi pértoké cantén e dokumenteve
dhe, pa hequr pallton e dorezat, nxitoi te tavolina té kapte
telefonin.

- Arnold, mé vjen keq g€ po ju shqetésoj pérséri, - tha
gruaja. - Por ju duhet té vini sonte né shtépiné time rreth
orés nénté ose nénté e gjysmé. A mund ta béni kété gjé pér
mua, Arnold?

Atij 1 rrahu zemra kur e dégjoi t’i shqiptonte emrin.

- Nuk mundem, - i tha.

-Julutem, Arnold, - thaajo. - Eshté shumé e réndésishme,
ndryshe nuk do t’jua kérkoja. Veté nuk mund té dal se
Sherili éshté ftohur dhe kam friké pér djalin.

- Po burri juaj? Ai priti.

Njé heshtje.

- Nuk jam e martuar, - tha ajo. - Do t€ vini, apo jo?

- Nuk ju premtoj dot, - tha ai.

- Ju pérgjérohem shumé té vini, - tha ajo, dhe pastaj i
dha adresén shpejt e shpejt dhe e mbylli telefonin.

“Yu pérgjérohem té vini”, pérsériti ai, me telefonin akoma
né doré. Hoqi ngadal€ dorezat dhe pastaj pallton. E ndiente
se duhet té kishte shumé kujdes. Shkoi té lahej. U pa né
pasqyré dhe vuri re se kapelén e kishte ende né koké. Po né
até cast mori vendimin qé té€ shkonte dhe e hoqi kapelén e
syzet e filloi t€ sapuniste fytyrén. Kontrolloi thonjté.

- Jeni 1 sigurt se kjo éshté rruga e sakté? - e pyeti ai
shoferin e taksisé.
- Kjo éshté rruga dhe ai atje éshté pallati, - tha shoferi.

- Ec dhe pak, - i tha. - Mé lér te cepi.

E pagoi shoferin. Dritat e dritareve té sipérme ndrigonin
verandat. Nga gardhet vareshin bimét dhe aty kétu stola
mbi bar. Né njé verandé, njé burré trupmadh veshur me
bluzé tutash ishte pérkulur mbi parmak dhe e véshtroi até
tek shkoi drejt hyrjes kryesore.

Shtypi butonin C. HOLT. Dera u hap, ai e shtyu dhe
hyri brenda. Ngjiti shkallét ngadalé, duke ndaluar pér
té marré frymé né cdo sheshpushim. Iu kujtua hoteli
né Luksemburg, pesé avionét qé ai dhe e shoqja kishin
ndérruar pesé vjet mé paré. Befas ndjeu njé dhimbje né
njérén ané té gjoksit, u tremb mos ishte zemra, pérfytyroi
se si do té rrézohej pértoké e do té rrokullisej deri né fund
té shkalléve. Nxori shaminé dhe fshiu ballin. Pastaj hoqi
syzet dhe fshiu xhamat, duke pritur zemrén t’i getésohe;j.

Véshtroi korridorin e katit. Ndértesa dukej jashtéza-
konisht e geté. Qéndroi para derés sé saj, hoqi kapelén dhe
trokiti lehté. Dera u hap me njé krrak dhe pas saj doli njé
vajz€ e vogél me pizhame.

- Ju jeni Arnold Brajt? - tha ajo.

- Po, uné jam, - tha ai. - Né shtépi éshté mamaja?

- Ajo mé tha t’ju prisja e t’ju fusja brenda. Dhe t’ju
thosha se ka zbritur deri te farmacia pér té€ bleré shurup
kolle dhe aspirina.

Ai mbylli derén pas vetes.

- Si e ke emrin? Ma tha mamaja jote, por e harrova.

Vajza nuk foli dhe ai provoi pérséri.

- Si e kishe emrin? Mos té quajné Shérli?

- Sheril, - tha ajo. - Sh-e-r-i-1.

- Po, tani mé kujtohet. Por, megjithaté, iu afrova.

Ajo u ul né njé pufké né qoshen tjetér té dhomeés dhe e
véshtroi.

- Ti je e sémuré, €? - tha ai.

Ajo tundi kokén.

- Nuk je e sémuré?

- Jo, - tha ajo.

A1 véshtroi pérreth. Dhoma ndricohej nga njé abazhur
prej metali té praruar, kémba e té cilit shérbente edhe si
mbajtése revistash, edhe si taketuke e madhe. Te muri
ishte televizori, i ndezur, me volum té ulét. Njé korridor i
ngushté té shpinte né pjesén tjetér t€ apartamentit. Ajri 1
ngrohté i kondicionerit qe 1 ngopur me aromé ilacesh. Mbi
njé tryezé té€ vogél kishte bigudina dhe karfica pér flokét,
mbi divan ishte hedhur njé robédéshambér i kuq.

Véshtroi pérséri fémijén, pastaj kuzhinén dhe dyert prej
xhami g€ dilnin né ballkonin e kuzhinés. Dyert ishin pak
té hapura dhe ai ndjeu ta pérshkonin mornica té lehta kur
pérfytyroi burrin trupmadh me bluzé tutash.

- Mami doli vetém pér njé minuté, - tha fémija, sikur té
zgjohej papritmas.

Ai u pérkul pérpara mbi majat e kémbéve dhe e shikoi
drejt né sy, me kapelén né doré.

- Mendoj se éshté mé miré té largohem - tha ai.

U dégjua celési né bravé, u hap dera dhe njé grua e
shkurtér, e zbehté, me fytyrén me njolla té€ kuqe hyri
brenda, duke mbajtur njé gese letre.

- Arnold! Jam shumé e kénaqur qé po té shoh!

Ajo 1 hodhi njé shikim té shpejté, té turbulluar dhe
tundi kokén cuditshém, sa nga njéra ané né tjetrén, duke
shkuar né kuzhiné me qesen. Ai dégjoi té pérplasej njé
kanat rafti. Vajza rrinte te pufja dhe e ndiqte me sy. Ai
peshoi né fillim mbi njérén kémbé dhe pastaj te tjetra,
pastaj vuri kapelén né koké dhe e hoqi menjéheré sapo
gruaja u shfaq pérséri.

- Mos jeni gjé doktor? - e pyeti ajo.

- Jo, - tha ai, 1 habitur. - Jo, nuk jam.

- Sherili éshté e sémuré, si¢ e shihni. Dola té blija ca
ilage. Pérse nuk ia more pallton zotérisé? - tha ajo, duke iu

drejtuar vajzés sé€ vogél. - Mos ia vini re, Arnold. Nuk jemi
mésuar té na vijné njeréz.

- Nuk mund té géndroj, - tha ai. - Nuk duhet té kisha
ardhur, né té vérteté.

- Julutem, uluni, - tha ajo. - Nuk bisedojmé dot késhtu.
Meé lejoni vetém pak, sa t’i jap ilagin. E pastaj do té flasim.

- Mé falni, se duhet té largohem, - tha ai. - Nga toni i
z€rit tuaj pandeha se ishte dicka urgjente. Por, tani, vértet
mé duhet té shkoj.

Pa duart e veta dhe e kuptoi gé kishte 1évizur gishtérinjté
duke folur.

- Tani do té vé ¢ajin, - e dégjoi até té thoshte, sikur té
mos ia kishte véné veshin. - Pastaj do t’i jap ilacin Sherilit,
dhe pastaj ne té dy do té bisedojmé.

E kapi vajzén nga supet dhe e mori me vete né kuzhiné.
Al e pa té nxirrte njé lugé, té hapte njé shishké me dicka
brenda pasi lexoi etiketén dhe hodhi dy doza.

- Tani shko e thuaji natén e miré zotit Brajt, shpirt, dhe
drejt e né dhomén ténde.

Ai e pérshéndeti me koké vajzén dhe pastaj shkoi né
kuzhiné, pas gruas. Nuk u ul né karrigen g€ 1 tha ajo, por
né njé tjetér, nga ku mund té shihte ballkonin, korridorin
dhe sallonin e vogél.

- E keni problem po té ndez njé cigare? - e pyeti ai.

- Jo, aspak, - tha ajo. - Nuk mé bezdisni, Arnold. Ju
lutem, ndizeni.

Ai vendosi pér jo. Vuri té€ dyja duart mbi gjunjé dhe i
dha fytyrés njé shprehje shumé serioze.

- Kjo gjé mé duket shumé e paqarté, - tha ai. - Se nuk
jam mésuar késhtu, t€ mé besoni.

- Ju kuptoj, Arnold, - tha ajo. - Ndoshta do té donit té
dégjonit se si mé ra né doré numri juaj?

- Po, me shumé kureshtje, - tha ai.

- Sikur do té mé tregonit pér numrin, - tha ai.

- Cfaré, Arnold? Oh, mé vjen keq, - tha ajo.

Al géroi fytin.

- Mé thoni si ma gjetét numrin? - tha.

- Pyeta Anetén. Dadon, po ju e dini miré, sigurisht.
Sepse ajo mé tha qé ra telefoni kur ajo ishte né shtépi
dhe ishte dikush qé mé kérkonte mua. I lané njé numér
ku mund té telefonoja dhe numri qé mbajti shénim ishte
numri juaj. Mé vjen keq qé€ nuk di t’ju them mé shumé,
- tha ajo.

- Po ju zien uji, - tha ai.

Ajo nxori lugét, quméshtin, sheqerin dhe e hodhi ujin e
valuar mbi bustinat e cajit.

Ai i shtoi sheger dhe piu pak caj.

- Ju mé thaté se duhet t€ vija pér dicka urgjente.

- Oh, , Arnold, - tha ajo, duke shmangur syté. - Nuk e
di pse e thashé. Nuk e gjej dot mé se cfaré mé tha mendja.

- Pra, nuk ka asgjé? - tha ai.

- Jo, dua té them po. Ajo tundi kokén. - Por, né thelb,
éshté si thoni ju. Nuk ka asgjé.

- E kuptoj, - tha ai. Vazhdoi té pinte cajin. - Eshté e
pazakonté, - tha pas pak, sikur t’i fliste vetes. - Krejtésisht
e pazakonté.

Buzéqeshi pakéz, pastaj e la filxhanin ménjané dhe
preku buzét me peceté.

- Nuk po largoheni? - tha ajo.

- Duhet, - tha ai. - Se pres njé telefonaté né shtépi.

- Prisni dhe pak, Arnold.

Ajo shtyu pas karrigen dhe u ngrit né kémbé. Syté e
saj ishin ngjyré hiri té gelét, té futur thellé né fytyrén e
zbehté dhe té rrethuar me até g€ né fillim atij i ishte dukur
si pudér e errét. Duke i ardhur turp nga vetja, duke e
ditur se do ta urrente veten mé pas, u ngrit dhe i1 hodhi
ngathtésisht dorén rreth belit. Ajo e la ta puthte, duke
pulitur me shpejtési gepallat.

- U bé voné, - tha ai, dhe u térhoq prej saj duke u
lékundur. - Ishit shumé e mrekullueshme. Por mé duhet té
largohem, zonja Holt. Faleminderit pér cajin.

- Por, ju do t€ vini pérséri, apo jo, Arnold? - tha ajo.

Ai tundi kokén.

Ajo e ndoqi pas né korridor dhe ai i zgjati dorén. Dégjoi
z€rin e televizorit. Ishte 1 bindur se dikush e kishte ngritur
volumin. Iu kujtua fémija tjetér: djali. Ku ishte ai?

Ajo i kapi dorén dhe ia puthi me té shpejté.

- Mos mé harro, Arnold.

- Nuk do té té harroj, - tha ai. - Klara. Klara Holt, - tha.

- Mé pélgeu biseda joné, - tha ajo. Kapi dicka, njé fije
floku te jaka e tij e xhaketés. - Jam shumé e lumtur qé erdhe
dhe kam njé parandjenjé se do té vish pérséri.

Al e véshtroi me vémendje, por tani ajo po shihte prapa
tij sikur po pérpiqej t€ ndérmendej pér dicka.

- Dhe tani, natén e miré, Arnold, - tha, dhe me kéto fjalé
mbylli derén, gati duke i kapur pallton.

“E cuditshme”, tha ai me vete dhe nisi té zbriste
shkallét. Kur doli né trotuar mori frymé thellé dhe
ndali njé cast hapat té véshtronte ndértesén. Por e kishte
té pamundur té gjente se cili ishte ballkoni i saj. Burri
shtatmadh me bluzé tutash 1évizi ngadalé pérgjaté
parmakut dhe vazhdoi té véshtronte.

Ai u largua, me duart thellé né xhepat e palltos. Kur
mbérriti né shtépi, dégjoi telefonin té binte. Qéndroi
krejt 1 geté né mes té korridorit para derés sé hyrjes, me
celésin né doré, derisa tringéllima pushoi. Pastaj, me njé
veprim té pérmbajtur, vuri njérén doré né kraharor dhe
ndjeu, pérmes shtresave té rrobave, t€ rrahurat e zemrés.
Pas njéfaré kohe u drejtua te dhoma e gjumit. Pothuajse
né até cast telefoni u ringjall pérséri dhe késaj radhe ai u
pérgjigj.

- Arnold Brajt, - tha.

- Arnold? O Zot, sa zyrtar qenke sonte! - i tha e shoqja,
me z€rin e saj té forté, pérqeshés. - Kam qé né nénté qé té
marr. Jeté nate, Arnold?

Ai heshti, z€ri i saj e péshtjelloi.

- Aty je, Arnold? Dukesh sikur nuk je né vete...

Babai

Foshnja ishte né djep prané shtratit, me kapug té
bardhé né koké e me pérparése té€ bardhé. Djepin e kishin
ngjyrosur rishtazi, e kishin zbukuruar me fjongo té kaltra e
shtruar me dyshek e kuverta po té kaltra. Tri motrat e vogla
dhe néna e tyre, g¢ ende nuk e kishte marré miré veten,
po edhe gjyshja, 1 rrinin t€ gjitha rreth e rreth djepit, duke
e véshtruar se si foshnja hapte syté e si i vinte dogkat te
goja. Nuk buzéqgeshte, as geshte, por heré pas here puliste
syté dhe nxirrte gjuhén e vogél kur ndonjéra nga motrat 1
guduliste mjekrén.

Babai ishte né kuzhiné dhe i dégjonte tek luanin me
fémijén.

- Ké ke xhan, ti, bebe? - tha Filisi dhe e gudulisi te
mjekra.

- Ai na ka xhan té gjithéve, - tha Filisi, - por mé shumé
do babin, sepse edhe babi éshté cun!

Gjyshja u ul né buzé té shtratit dhe tha:

- Pa shikojani krahun e vockél! Sa bucko gé e ka. Po
kéta gishtat e veckél! Njésoj si t€ mamit té vet.

- Nuk éshté si shpirt? - tha néna e tij. - Eshté gjithé
shéndet, vogélushi im.

U pérkul mbi té, e puthi foshnjén né ballé dhe preku
méngeén e pérparéses.

- Po kujt i ngjan, kujt i ngjan? - thirri Alisa, dhe té gjitha
iu afruan mé shumé djepit pér té paré se kujt i ngjante.

- Syté i ka shumé t€ bukur, - tha Karola.

- T¢ gjitha bebet kané sy té bukur, - tha Filisi.

- Ka buzét e gjyshit, - tha gjyshja. - Shikojani buzét.

- Nuk e di... - tha néna. - Nuk mé duket.

- Po hunda! Hunda! - thirri Alisa.

- Pse, si éshté hunda? - pyeti néna.

- Duket si hunda e dikujt tjetér, - u pérgjigj vajza.

- Ashtu? - ia béri néna. - Nuk mé duket.

- Ndérsa buzét... - mérmériti gjyshja. - Kéta gishta té
veckél... - tha duke i zbuluar dorén bebes dhe duke ia
hapur pak gishtat.

- Kujt i ngjan?

- Nuk i ngjan askujt, - tha Filisi. Dhe iu afruan edhe mé
shumeé.

- Uné e di! Uné e di! - tha Karola. - I ngjan babit!

Té gjitha e véshtruan edhe mé nga afér foshnjén.

- Po babi kujt i ngjan? - pyeti Filisi.

- Kujt i ngjan babi? - jehoi Alisa dhe t€ gjitha véshtruan
nga kuzhina ku babai po rrinte te tryeza me shpinén kthyer
nga ato.

- Askujt! - tha Filisi, dhe filloi té qante.

- Shét, pusho! - tha gjyshja, dhe hodhi véshtrimin larg e
pastaj e ndali te bebja.

- Babi nuk i ngjan askujt! - tha Alisa.

- Por ai duhet t’i ngjajé ndonjé njeriu, - tha Filisi, duke
fshiré syté me njérén nga fjongot.

Dhe té gjithé, pérve¢ gjyshes, véshtruan babané, qé
rrinte ulur te karrigia. Ai ishte kthyer drejt tyre dhe fytyra
e tij ishte e bardhé e pa shprehje.

Askush nuk tha asgjé

I dégjoja zérat e tyre né kuzhiné. Nuk mund té merrja
vesh se ¢faré thoshin, por e kuptoja qé po grindeshin. Pastaj
ra heshtje dhe ajo filloi té qante. Uné preka Xhorxhin te
bérryli. Mendova se ai duhej té zgjohej e t'u fliste qé té
ndiheshin né faj e t€ pushonin. Por Xhorxhi éshté shumé i
trashé. Ai filloi té hidhte shkelma e té shfrynte.

- Mos mé gjuaj, idiot, - tha ai. - Se do té kallézo;j.

- Ngordhalaq dreqi, - thashé uné. - Nuk 1 1€ dot prapésité
pér njé heré té€ vetme? Ata po grindeshin dhe mami po
gante.

- Nuk mé plas, - tha ai dhe u kthye nga muri e ia futi
pérséri gjumit.

Xhorxhi éshté vértet kryetari i ngordhalagéve.

MEé voné dégjova babin té dilte pér té kapur autobusin.
E pérplasi fort derén e jashtme. M€ paré mamaja mé kishte
théné se donte t€ ndahej dhe ta prishte familjen. Po uné
nuk ia vija veshin.

Pas pak ajo erdhi t€ mé bénte gati pér né shkollé. Zérin
e kishte té cuditshém, nuk e di pse. I thashé se po mé
dhimbte stomaku. Ishte java e paré e tetorit dhe nuk kisha
béré asnjé mungesé deri tani, prandaj nuk mund té mé
gortonte. Ajo mé véshtroi, por dukej se e kishte mendjen
tjetérkund. Xhorxhi ishte zgjuar dhe po dégjonte. Po priste
si do shkonin gjérat e pastaj té vepronte.

47



- E, miré. Ajo tundi kokén. - Nuk di ¢’té them. Qéndro
né shtépi, atéheré. Por nuk ka televizor, ngule né mendje.

Xhorxhi u ngrit ndenjur mbi shtrat.

- Edhe uné jam i sémuré, - tha. - M€ dhemb koka. Se ky
mé ka gjuajtur me shkelma gjithé natén. Nuk kam fjetur fare.

- Mjaft tani! - tha ajo. - Do té shkosh né shkollé, Xhorxh!
Nuk ke pér té ndenjur kétu qé t€ rrihesh me véllain gjithé
ditén. Tani ngrihu dhe vishu. E kam seriozisht. Se nuk
kam nerva dhe pér njé sherr tjetér qé né méngjes.

Xhorxhi priti derisa ajo doli nga dhoma. Pastaj ai u
kacavjerré te kémbét e krevatit.

- I poshtér! - mé shau dhe mé hodhi gjithé batanijet
pérsipér e pastaj shkoi né banjé.

- Do té té ngordh, - i thashé, por jo me z€ aq té larté sa
té na dégjonte mamaja. Prita derisa Xhorxhi u nis pér né
shkollé. Kur ajo po béhej gati pér né puné, i thashé té mé
shtronte né divanin e sallonit. I thashé se doja té studioja.
I vendosa mbi tavoliné romanet e Edgar Rice Burrough-
it, ¢ mé kishin dhuruar pér ditélindje, dhe Manualin e
shkencave sociale. Por mua nuk mé béhej té studioja. Doja
qé ajo té ikte e uné té€ shikoja televizor.

Ajo shkarkoi ujin né banjé.

Nuk prisja dot mé shumeé. E ndeza televizorin, por nuk
ia ngrita z€rin. Shkova né kuzhiné ku mamaja kishte 1éné
paketén dhe mora tri cigare. I futa né raft dhe u ktheva né
divan e fillova té lexoj The princess of Mars. Ajo erdhi dhe
pa televizorin, por nuk tha gjé. Uné e kisha t€ hapur librin.
I mblodhi flokét para pasqyrés dhe shkoi né kuzhiné. Ula
syté mbi libér kur ajo u kthye prej ande;j.

- Jam voné. Mirupafshim, shpirt! Nuk kishte ndér
mend té bénte shamaté pér televizorin. Njé naté mé paré
tha se nuk e dinte mé ¢’do té thoshte t€ niseshe pér né puné
pa gené e “sfilitur”.

- Mos gatuaj gjé. Mos e ndiz gazin mé kot. Ka peshk
ton né frigorifer nése té vjen uri. Mé véshtroi. - Por, po
t€ dhembi stomaku, mendoj se nuk duhet té hash asgjé.
Sidoqofté, gazin nuk ke pse e pérdor. Mé dégjove? Pije até
ilagin, shpirt, dhe ke pér té paré se do ta kesh mé miré
stomakun sonte. Ndoshta té gjithé do t€ ndihemi mé miré
sonte.

Shkoi te dera dhe uli dorezén. Dukej sikur donte té
thoshte edhe dicka tjetér. Kishte veshur bluzén e bardhé,
rripin e gjeré té bardhé dhe fundin e zi. Nganjéheré e
quante veshjen e punés, nganjéheré uniformé. Me aq sa mé
kujtohet, e kam paré gjithnjé té varur né gardérobé ose né
telin e rrobave pér t’u tharé. Ose duke e laré me doré natén
apo duke e hekurosur né kuzhiné.

Ajo punonte nga e mérkura deri té dielén.

- Mirupafshim, mami!

Prita derisa ndezi makinén dhe e nxehu motorin. E
dégjova té nisej e t€ merrte kthesén. Atéheré u cova, ngrita
z€rin e televizorit e shkova té marr cigaret. Tymosa njérén
duke paré njé serial me doktoré e me infermiere.

Pastaj ndérrova stacionin. Pastaj mbylla televizorin.
Nuk doja mé té shikoja.

Mbarova kapitullin ku Tars Tarkasi bie né dashuri
me njé grua té gjelbér, té cilés, véllai 1 saj xheloz, 1 preu
kokén té nesérmen né méngjes para syve té tij. Ishte hera
e pesté qé e lexoja. Pastaj hyra né dhomén e tyre té gjumit
dhe hodha syté pérreth. Nuk po kérkoja asgjé té caktuar
pérvecse, ndoshta, prezervativé dhe, megjithése kisha
kontrolluar shumé heré gjithandej, nuk i gjeta kurré. Njé
dité gjeta njé vazo me vazeliné né fund té njé sirtari. E
dija se kishte njéfaré lidhje me ta, por nuk e dija se cfaré.

Lexova me vémendje etiketén me shpresé se do t€ zbuloja
dicka, njé pérshkrim se cfaré béhej me t€, apo se si mund
té pérdoret vazelina, dicka e tillé. Por nuk kishte gjé. Pure
Petroleum Felly, vetém kaq shkruhej né etiketén kryesore. Por,
mjaft t€ lexoja két€ dhe e kuptoja se kishte digka. Dhe, nga
pas vazos, ishte njé etiketé e dyté ku ishte shénuar: E shkélgyer
pér moshén e vogel. U pérpoqa té béja lidhjen midis moshés
sé vogél, lojrave me réré e shilarésve me até g€ ata bénin né
krevat me njéri-tjetrin. E kisha hapur vazon disa heré pér té
paré sa ishte pérdorur qé nga hera e fundit. Po késaj radhe
nuk u mora mé me Pure Petrolleum Felly-n. Pashé vetém se
vazoja ishte gjithnjé aty. Rrémova népér sirtaré, 1 bindur
se nuk do té gjeja kushedi se cfaré. Pashé poshté krevatit.
Asgjé as atje. Pashé né gardérobé dhe kontrollova kutiné ku
mbajné paraté€ e pazarit, por aty nuk kishte asgjé, pérvecse dy
kartémonedhave, njéra njédollaréshe e tjetra pesédollaréshe.
Edhe po té merrja njérén, nuk do ta vinin re. Pastaj mendova
té vishesha dhe té shkoja deri né Birch Creek. Sezoni i troftave
ishte 1 hapur edhe pér njé javé, por pothuajse té gjithé e kishin
ndérpreré peshkimin. T¢€ gjithé vinin vérdallé duke pritur té
hapej sezoni i dreréve dhe i fazanéve.

Hoqa rrobat e vjetra. Vesha corape leshi sipér corapeve
té mia té zakonshme dhe lidha me ngadalé lidhéset e
cizmeve. Béra dy sanduicé me ton dhe disa dopio crackers-a
me gjalpé kikiriku. Mbusha pagurin me ujé dhe e vara né
brez bashké me thikén. Kur dola te dera, mendova té 1é njé
shénim. Dhe shkrova: “Jam mé miré dhe po shkoj deri né
Birch Creek. Kthehem shpejt. R. 3:15”. I binte katér oré
mé pas nga tani. Dhe rreth pesémbédhjeté minuta mé paré
se Xhorxhi té vinte nga shkolla. Para se té dilja, héngra
njérin sandui¢ dhe piva njé goté qumeésht.

Pérjashta ishte kohé e bukur. Ishte vjeshté. Por nuk
bénte ende ftohté né krahasim me mbrémjen. Natén

